რას მოიცავს დღის ცენტრით მომსახურება?
დღის ცენტრით მომსახურება ითვალისწინებს:
• ყოველდღიურ (გარდა შაბათ-კვირის და უქმე დღეებისა) 2-ჯერად კვებას, რომელთაგანაც ერთ-ერთი უნდა იყოს სამკომპონენტიანი სადილი;
• ბენეფიციართა აკადემიური საჭიროებების გამოვლენას და მათ დაკმაყოფილებას;
• ბენეფიციართა საყოფაცხოვრებო და სახელობო-პროფესიული უნარ-ჩვევების განვითარების ხელშეწყობას;
• ბენეფიციარების კულტურულ და სპორტულ-გამაჯანსაღებელ ღონისძიებებში ჩართვის უზრუნველყოფას;
• ბენეფიციარებისათვის დროის სწორი ორგანიზების, ეფექტური კომუნიკაციის, არჩევანის გაკეთების, გადაწყვეტილების მიღების პროცესში მონაწილეობისა და კონფლიქტების არაძალადობრივი გზით მოგვარების უნარ-ჩვევების სწავლებას;
• საჭიროების შემთხვევაში, ამბულატორიული სამედიცინო და ფსიქოლოგიური მომსახურების ორგანიზებას.
შშმ პირების შემთხვევაში, დღის ცენტრის მომსახურება დამატებით მოიცავს:
• ბენეფიციართა ცენტრში მიყვანის და შინ დაბრუნების ორგანიზებას;
• ინდივიდუალური აბილიტაციის და/ან რეაბილიტაციის პროგრამის შედგენას და განხორციელებას; 
• ბენეფიციართა მომზადებას ინკლუზიური განათლებისათვის.
გსურთ დღის ცენტრით სარგებლობა?
 მიმართეთ სოციალური მომსახურების რაიონულ განყოფილებას, საცხოვრებელი ადგილის მიხედვით და წარადგინეთ შემდეგი დოკუმენტები:
• პირადობის დამადასტურებელი მოწმობა და მისი ასლი ან დაბადების მოწმობა და მისი ასლი, თუ პირი არასრულწლოვანია;
• ცნობა ჯანმრთელობის მდგომარეობის შესახებ (სამედიცინო დოკუმენტაცია ფორმა #IV-100/ა);
• ერთი ფოტოსურათი 3X4;
• შეზღუდული შესაძლებლობის მქონე პირის სტატუსის დამადასტურებელი დოკუმენტი და მისი ასლი (ასეთის არსებობის შემთხვევაში);
• განმცხადებლის პირადობის დამადასტურებელი საბუთი (მოქალაქის პირადობის მოწმობა ან პასპორტი) და მისი ასლი, თუ განმცხადებელი მაძიებლის კანონიერი წარმომადგენელია;
• მაძიებლის კანონიერი წარმომადგენლის დამადასტურებელი საბუთი და მისი ასლი, თუ განმცხადებელი კანონიერი წარმომადგენელია.
როგორ ხდება ქვეპროგრამის დაფინანსება?
 2012 წლის განმავლობაში, დღის ცენტრით გათვალისწინებული მომსახურება (მათ შორის, განმეორებითი მიმართვის შემთხვევაში) სრულად, თანაგადახდის გარეშე, დაუფინანსდებათ პირებს, რომლებიც 2011 წლის დეკემბრის მდგომარეობით იყვნენ 2011 წლის პროგრამის დღის ცენტრების ქვეპროგრამის მოსარგებლეები.
 ვაუჩერის ერთ ტალონზე ასანაზღაურებელი თანხა გაიანგარიშება დღიური დაფინანსების ოდენობის ნამრავლით მომსახურების მიღების თვის კალენდარულ დღეთა (შაბათ-კვირის და უქმე დღეების გამოკლებით) რაოდენობაზე.
 ვაუჩერის გაცემა წარმოებს რეგიონული საბჭოს შესაბამისი გადაწყვეტილების საფუძველზე, არა უმეტეს ჩამოთვლილ პილოტურ ადმინისტრაციულ-ტერიტორიულ ერთეულებში სამიზნე ჯგუფების მიხედვით დაწესებული ერთდროულად მოქმედი ვაუჩერების შემდეგი ლიმიტებისა:
	№
	პილოტური ადმინისტრაციულ-
ტერიტორიული ერთეული
	ამ დანართის მე-3 მუხლის „ა“ ქვეპუნქტით განსაზღვრული პირები
	ამ დანართის მე-3 მუხლის „ბ“ ქვეპუნქტით განსაზღვრული პირები

	1.
	ქ. თბილისი 
	145
	375

	2.
	ქ. ქუთაისი 
	50
	80

	3.
	ქ. რუსთავი 
	85
	52

	4.
	ქ. ბათუმი
	-
	45

	5.
	გორის მუნიციპალიტეტი
	80
	30

	6.
	ქარელის მუნიციპალიტეტი 
	-
	17

	7.
	თერჯოლის მუნიციპალიტეტი 
	-
	18

	8.
	სამტრედიის მუნიციპალიტეტი 
	-
	12

	9.
	ზესტაფონის მუნიციპალიტეტი 
	-
	40

	10.
	ოზურგეთის მუნიციპალიტეტი 
	-
	25

	11.
	თელავის მუნიციპალიტეტი 
	-
	31

	12.
	გურჯაანის მუნიციპალიტეტი 
	-
	33

	13.
	მარნეულის მუნიციპალიტეტი
	30
	 - 

	14.
	თიანეთის მუნიციპალიტეტი 
	30
	 - 

	15. 
	წყალტუბოს მუნიციპალიტეტი
	30
	 - 

	16.
	ჭიათურის მუნიციპალიტეტი 
	50
	 - 

	17.
	ლანჩხუთის მუნიციპალიტეტი
	30
	 - 

	18.
	ასპინძის მუნიციპალიტეტი
	10
	 - 

	19.
	მესტიის მუნიციპალიტეტი
	10
	 - 


  გაცემული ვაუჩერის ზედიზედ 3 თვის ტალონის გამოუყენებლობა იწვევს ვაუჩერის გაუქმებას, გარდა ბენეფიციარის ჯანმრთლობის მდგომარეობის დროებით გაუარესების ან შესაბამისი დღის ცენტრის ფუნქციონირების დროებით შეჩერების შემთხვევებისა.
  ვაუჩერის გაუქმების შესახებ გადაწყვეტილებას იღებს რეგიონული საბჭო, სააგენტოს სოციალური მუშკის დასკვნის საფუძველზე.

